
Rezime/Abstract

U radu se donose novi rezultati terenskih istraživanja nekropola i stećaka sa područja općina Kalesija, Sapna i Teočak.
Odabirom teme nastojalo se doći do savremenih podataka o stećcima u navedenom području jer se u dosadašnjoj naučnoj
literaturi naišlo na nepotpune, a nerijetko i različite podatke o nekropolama i stećcima. Terenskim istraživanjem izvršen je
pregled lokaliteta, nekropola i stećaka, te formalno-tipološka analiza oblika, ukrasnih motiva i epitafa. Empirijski podaci
dobiveni pregledom nekropola i stećaka na području općina Kalesija, Sapna i Teočak, revizija podataka i utvrđivanje
savremenog stanja stećaka poslužili su i kao temelj za propitivanje dosadašnjeg načina prezentovanja stećaka. Svrha
provedenih istraživanja bila je da se uz topografiju lokaliteta, nekropola i stećaka na području općina Kalesija, Sapna i
Teočak istaknu i pozitivne aktivnosti na uređivanju pojedinih nekropola sa stećcima, kao primjeri u čuvanju, zaštiti i
promociji stećaka, te naglasi historijska dimenzija značaja stećaka za istraživanje historije srednjovjekovne bosanske
države. Istraživanjem i utvrđivanjem značaja stećaka, kao jedne od najznačajnijih pojava u kulturi i umjetnosti
srednjovjekovne bosanske države, došlo se do određenih spoznaja i zaključaka. U tom smislu, stećci i uređene nekropole
predstavljaju važan i neobnovljiv resurs koji može doprinijeti razvoju lokalnog turizma, ali i to da budućnost istraživanja
nekropola i stećaka leži u interdiscipli-narnom pristupu koji bi otvorio nove mogućnosti za drugačiju i potpuniju
interpretaciju stećaka.

